
Sanarwar Watsa Labarai                                                                                                               8 ga Yuli, 2026
Ranar Duniya ta Amfani da Magunguna cikin Hikima
Rubuta Magani da Manufa. Yi Amfani da Shi da Kula. Zaɓi Mai Kyau don Makoma Lafiya.
Ƙungiyar Duniya mai Inganta Amfani da Magunguna, tare da haɗin gwiwar [Jami’ar Tarraya ta Birnin Kebbi], na farin cikin sanar da cewa za a gudanar da Ranar Duniya ta Amfani da Magunguna cikin Hikima a ranar 8 ga Yuli, 2026.
Wannan wani shiri ne na duniya da ke ƙarfafa amfani da magunguna cikin hikima a faɗin duniya, bisa fahimtar cewa amfani da magunguna yadda ya kamata yana taimakawa samun ingantacciyar lafiya. Ko kai likita ne ko mai amfani da magani, zaɓinka yana da matuƙar muhimmanci. Zaɓi mai kyau yana haifar da makoma mafi koshin lafiya.
Menene Amfani da Magunguna cikin Hikima?
Amfani da magunguna cikin hikima yana nufin cewa mara lafiya yana samun maganin da ya dace da matsalarsa ta lafiya, a ƙwayar (dose) da ta dace da shi, na tsawon lokacin da ya kamata, kuma a farashi mai sauƙi gare shi da al’ummarsa. (Ƙungiyar Lafiya ta Duniya)
Me ya sa yake da muhimmanci?
Amfani da magunguna ba daidai ba babbar matsala ce a duniya. An kiyasta cewa fiye da rabin magunguna ana rubuta su ko ana bayar da su ba daidai ba, kuma kusan rabin marasa lafiya ba sa amfani da su yadda ya kamata.
Yawan amfani, ƙarancin amfani, ko amfani ba daidai ba na magunguna yana janyo ɓarnar albarkatu da kuma matsalolin lafiya masu yawa.
Misalai sun haɗa da:
· Rubuta magunguna da yawa ga mara lafiya guda, wanda kan haifar da illa; 
· Amfani da magungunan ƙwayoyin cuta (antimicrobials) ba daidai ba, wanda ke janyo juriya ga magani; 
· Yawan amfani da allurai alhali ana iya amfani da maganin baki; 
· Rashin bin ƙa’idojin jinya da aka gina bisa hujjojin kimiyya; 
· Shan magani ba tare da shawarar likita ba, musamman waɗanda ake buƙatar takardar likita; 
· Rashin bin yadda aka tsara shan magani. 
Me za ka iya yi?
Dukkanmu muna da alhakin amfani da magunguna yadda ya dace.
Ya kamata ka san magungunan da kake amfani da su, kuma ka tattauna duk wata damuwa da ƙwararrun ma’aikatan lafiya.
Ma’aikatan lafiya kuma su kasance a buɗe wajen karɓar tambayoyi daga marasa lafiya, tare da bin sabbin ƙa’idojin jinya domin tabbatar da cewa magungunan da ake rubutawa sun dace da bukatun marasa lafiya.
Gwamnatoci da tsarin kiwon lafiya ya kamata su tallafa wa shirye-shiryen inganta amfani da magunguna cikin hikima, domin an tabbatar da cewa hakan yana rage kashe kuɗi da kuma cutar da marasa lafiya.
Me zai faru?
A ranar 8 ga Yuli, 2026, Jami’ar Tarayya ta Birnin Kebbi za ta gudanar da waɗannan ayyuka:
Lacca akan amfani da magunguna yadda ya kamata makarantar horon jinya da unguwar zoma dake garin Birnin Kebbi a jihar Kebbi, Nigeria 

